
 

 

 

 

 

Algemene Oueromsendbrief nommer 19 van 2021 

 

31 Mei 2021 

 

Geagte Ouer/Voog/Onderwyser en Leerder 

 

In die lig van die President se toespraak op 30 Mei en regulasies wat einde verlede week 

ontvang is, asook skrywes van beherende instansies van verskeie sportkodes rig, ons hierdie 

skrywe aan u almal. 

 

Wintersport se wedstryde is reeds almal gekanselleer.  Die skool mag nie teen ander skole in 

ENIGE (kontak of nié kontak) sportsoorte deelneem nie.  Al wat mag plaasvind, is die oefening 

van nie-kontaksport (landloop, tennis, tafeltennis, skaak en skiet) en dit onder streng Kovid-

19-voorsorgmaatreëls. 

 

Hiermee word ALLE oefeninge van wintersportsoorte dus dadelik opgehef.  GEEN rugby-, 

netbal- of hokkie-oefeninge mag by die skool plaasvind nie. 

 

Ons moedig leerders aan om sélf persoonlike oefenprogramme te volg om hulle fiksheid in 

stand te hou.  Die skool se gimnasium kan gebruik word vir individuele kondisionerings-

oefeninge.  Ons het geen idee wanneer ons weer met wintersport-oefening mag begin nie en 

geen idee wanneer interskole sport weer sal mag hervat word nie. 

 

Binneshuis mag daar ’n maksimum van 100 mense versamel, met sosiale afstand tussen 

elkeen.  Ons sal die skool se formele toetsreeks-reëlings hersien om aan hierdie voorskrifte te 

voldoen. 

 

Ons koor mag ook nie verder oefen nie en ons buitelug-“geesvang”-aktiwiteite is ook nou 

ontoelaatbaar.  (Die maksimum aantal mense wat nou in die buitelug byeen mag kom, is 250.) 

 

Soos altyd, word maskers vereis in klasse en op die terrein, sanitasieprosedures moet nougeset 

nagevolg word, leerders moet ’n sosiale afstand handhaaf en leerders wat enige Kovid-19-

simptome toon, moet tuis bly en ’n mediese praktisyn raadpleeg.  Wanneer in noue kontak met 



’n Kovid-19-positiewe persoon moet daar vir tien dae self-geïsoleer word.  Kovid-19-positiewe 

gevalle moet ook vir 10 dae in isolasie verkeer. 

 

Ons is bewus van leerderpartytjies na ure en doen ’n beroep op almal om vir nou alle partytjies 

te staak. 

 

Ons verlaat ons op die owerhede om te bepaal wanneer dit weer veilig sal wees om ons normale 

programme te hervat. 

 

Aangeheg, vind u ons nuutste Kovid-statistiek (vir Mei-maand). 

 

Baie leerders is afwesig weens siekte en simptome wissel van maagaandoenings tot erge 

verkoue-simptome en ander.  Daar is ook heelwat in voorkomende self-isolasie en dit is duidelik 

dat Kovid-19 op hede ’n wesenlike realiteit in ons gemeenskap is. Heelwat huisgesinne word 

geraak met positiewe Kovid-gevalle wat tuis moet isoleer en ons wens almal spoedige beterskap 

toe.  Dankie dat siek kinders eerder tuis bly as wat hulle skool toe kom.  Dit help om die skool 

so veilig moontlik te hou. 

 

Vriendelike groete. 

 

 

 

 

P Booysen:  Hoof 

 

 

 


